Hoffwn rannu’r stori hon oherwydd fy mod yn ei gweld fel cyfle i greu newid, ac rwyf
eisiau dal gafael yny gobaith y bydd fy mhlentyn, sydd ag anghenion niwroddatblygiadol
ac sydd bellach yn oedolyn ifanc, yn cael y cymorth i lywio ei hanghenion cymhleth er
mwyn gallu byw'n annibynnol.

Mae fy mhlentyn yn hynod dalentog, ond mae hi hefyd yn hynod fedrus wrth ddynwared
a masgio. Rwy’n poeni amdani drwy'r amser. Beth fydd yn digwydd os na fyddwn i’n
byw'n ddigon hir? Rwyf eisiau dod o hyd i rywfaint o gymorth er mwyn iddi fod yn
ddiogel.

Fe wnaeth fy mhlentyn drawsnewid i’r tim iechyd meddwl i oedolion heb unrhyw
baratoad, ac roedd hyn yn hynod drawmatig iddi. Yr hyn nad oeddwn i'n ei sylweddoli ar
y pryd oedd bod y cyfnod trawsnewid yn anarferol, ond roedd hi wedi meithrin
perthynas dda gyda'i therapydd dros y ddwy flynedd y gwelwyd hi yn y gwasanaeth
Niwroddatblygiadol, a sylweddolodd y nyrs fod mwy o anghenion lluosog a bod angen ei
hailasesu ar 6l iddi symud i wasanaethau i oedolion.

Wrth drawsnewid, gwnaeth y meddyg ymgynghorol yn glir fod fy mhlentyn yn 18 oed ac
nad oedd angen iddi gaely nyrs na'i thad yn yr asesiad. Ddywedodd fy mhlentyn nad
oedd dim byd o'i le arni. Ers hynny, nid ydym wedi gallu cael cymorth na chael argraff
glir o'r hyn sy'n digwydd mewn gwirionedd pan fydd plentyn yn trawsnewid i'r tim iechyd
meddwl i oedolion.

Ar hyn o bryd, rydym ni’n parhau i geisio sefydlu hynny. Fodd bynnag, teimlais yr angen i
rannu’r stori hon ar 6l gwylio Mr. Bates vs The Post Office. Gwnaeth rhywbeth daro
deuddeg & mi am fy unigedd a'm cywilydd a suty gwnaethy sefydliad i ni deimlo fel
teulu. Roeddem ni'n freintiedig gan ein bod ni'n gweithio, roedd gennym ni swyddi, ac
roeddem ni'n berchen ar ein cartref ein hunain. Dywedon nhw wrthym ni nad oedd
gennym ni broblemau iechyd meddwl. Dywedon nhw mai pobl sydd & phlentyn mewn
gofal a mamau sengl yw’r flaenoriaeth sydd, wrth gwrs, yn bwysig iawn, ond roedd yn
teimlo'n feirniadol iawn.

Ar 6lychydig o flynyddoedd, des i adnabod rhiant arall sydd, fel fi, yn gweithio'n llawn
amseryny sectorau cyhoeddus, ond sy'n rhiant sengl, ac rydym ni'n gallu rhannu'r hyn
rydym ni'n ei brofi o ran cam-drin o bob math yny cartref.

Mae’r ddwy ohonom ni’n cael cyfnodau o iselder, ac yn ystod y cyfnodau hyn, rydym
ni’n siarad am ein meddyliau hunanladdol. Pan drodd ei bachgen yn 18 oed, gofynnodd
y Gwasanaeth lechyd Meddwl i Bobl Ifanc iddo a oedd eisiau cael ei gyfeirio aty
gwasanaeth iechyd meddwli oedolion? Dywedodd ei phlentyn nad oedd angen
cyfeiriad arno gan nad oedd dim byd o'i le arno. Felly cafodd ei fam ei gadael heb
feddyginiaeth, heb asesiad, heb adolygiad, a heb obaith.



Gofynnais i’rfam hon a oedd hi eisiau adrodd ei stori yn y fforwvm hwn, ac fe wnaeth ei
hateb fy synnu'n fawr. Dywedodd y byddai wir yn hoffi rhannu ei stori ond na allai fentro
gwneud hynny rhag ofn iddi gael ei hadnabod gan ei phlentyn, oherwydd byddai’r
canlyniadau yn drychinebus.

Felly, dechreuais feddwl fel y postfeistri. Faint mwy o rieni oedolion ifanc sydd wedi bod
dan ofal y Gwasanaeth Plant a Phobl Ifanc? Faint sydd wedi cael eu rhyddhau neu eu
gwahanu oddi wrth y gofalwyr a pheidio & chael mynediad aty cymorth sydd ei angen
arnynt? Dros y blynyddoedd, rydym ni wedi bod yn ymwneud & llawer o wasanaethau ac
asiantaethau ac wedi profi troseddau cyfundrefnol a sut mae gangiau'n targedu pobl
ifanc yn uniongyrchol. Mae'n teimlo fel bod y gwasanaethau yn gwneud yr un pethi'r
boblifanc hyn sy'n agored i niwed, ac rwy'n credu bod angen rhoi diwedd ar hyn. Rwy'n
credu bod angen meddwl mwy am y ddyletswydd gofal i'r boblifanc, ond hefyd i'r
teuluoedd a'r brodyr a chwiorydd sy'n gweld yr hyn sy'n digwydd gartref.

Dyma fy nheimladau i, felly meddyliais y byddwn i'n ceisio gwneud ychydig o ymchwil i
hyn oherwydd nid oeddem ni’n gwybod a oedd cymorth ar gyfer cam-drin plant yn erbyn
rhieni.

Pan rydym ni’n gofyn am gymorth, rydym ni’n cael ymatebion gwag gan asiantaethau
sy'n dweud wrthym am ffonio'r heddlu. Ni allwn wneud hyn i’n plentyn gan y byddai'n
cael ei droi’n droseddwr.

Fe wnes iddod o hyd i adroddiad yn 2022 a chafodd ei gomisiynu gan y gwasanaeth
prawf cenedlaethol gan Doctor Holt, ac roedd yn ddiddorol iawn. Roedd yn
canolbwyntio'n benodol ar gam-drin plant yn erbyn rhieni, ond yr hyn a ddarganfuwyd
mewn gwirionedd oedd gwybodaeth gyfyngedig iawn am gam-drin plant yn erbyn
oedolion. Yr hyn a ganfuwyd oedd bod nifer ucheliawn o blant niwroamrywiol yn
ymwneud a hyn, yn enwedig plant sydd ag ADHD.

Yn ogystal, mae’r grwp oedran 12i 14 oed yn nifer fach, tra bod gany griwp oedran 15
18 oed fwy, ond mae'r gyfran sylweddol uwch o'r cam-drin hwn a adroddir ymhlith pobl
rhwng 18 a 25 oed. Mae ymgynghoriad, a ddaeth i ben ar 7 Chwefror, sy’n ceisio deall
mwy amdano.

Mae ei ymgynghoriad ar lywodraethy DU yn mynd i'r afael & cham-drin domestig, ac
rwy'n credu eu bod wedi cydnabod bod angen iddynt ddeall beth sy'n digwydd gyda
cham-drin plant yn erbyn rhieni. Mae wedi'i anelu at bobl sy'n gweithio yny maes hwn a
rhanddeiliaid.

Yr hyn maent eisiau ei wneud yw dod o hyd i iaith gyffredin i adnabod y cam-drin hwn
gan weithwyr proffesiynol rheng flaen a rhieni a gofalwyr, er mwyn ei gwneud hi'n haws
cynnig cymorth. Tybed a gyfrannodd unrhyw un o'r gwasanaethau lleol at hyn oherwydd
yn ymarferol, mae'n ymddangos bod diffyg gweld go iawn o ran yr hyn sy'n digwydd.



Hoffwn dynnu eich sylw at y diagram hwn yr wyf wedi’i lunio o fy mhrofiad dros 'y
blynyddoedd. Byddwn i'n dweud ein bod ni fel teulu wedi cael ein bwlio. Pan roeddem ni
ary rhestr aros yn 2015, roedd ein gwydnwch tua 100%, ac roeddem ni'n cael ein
hystyried yn freintiedig oherwydd bod gennym ni swyddi, arian, tai ac yny blaen. Ond ar
ol ychydig flynyddoedd, fe gawsom ni argyfwng, ac rydym ni'n sylweddoli nawr pa mor
rhagfarnllyd a beirniadol oedd y gwasanaethau. Gallwch chiweld ary graff, ar 6l tair
blynedd, fod ein gwydnwch wedi gostwng i 50%. Erbyn 2021, roedd ein gwydnwch bron
yn ddim byd, ac felly dychmygwch deuluoedd eraill gyda llai o gymorth mewnol a suty
byddai hyn yn effeithio arnynt.

Treuliodd y gwasanaethau’r holl flynyddoedd hynny’n sugno hynny o egni yr oedd
gennym ni. Rydym ni'n dau bellach ar wrth-iselyddion ac, yn ddiddorol, mae fy ngwr
wedi cael diagnosis o awtistiaeth ac rwyf wedi cael diagnosis o ADHD.

Mae rhywbeth rhyfedd iawn yn digwydd o fewn y Gwasanaethau Niwroddatblygiadol i
blant a phoblifanc a'r diffyg dealltwriaeth llwyr hwn o’r cyfnod trawsnewid. Gan fy mod
i'n gweithio yn y bwrdd iechyd fy hun, rwy'n gwybod bod enghreifftiau daiawn o
drawsnewid, a'r rheswm pam eu bod nhw'n digwydd yw oherwydd eu bod yn gwybod y
bydd plant ac oedolion ifanc yn naturiol eisiau gadael ein system. Nid ydynt eisiau
trawsnewid i wasanaethau i oedolion. Maent eisiau bod fel eu cyfoedion, felly mae'n
fenter ataliol.

Pam mae gwasanaeth sy'n delio'n llwyr & phobl sydd ag anawsterau cyfathrebu yn
ymwneud yn bennaf 4 newid ac anrhagweladwyedd? Pam nad yw hynny'n rhan ganolog
o'r driniaeth? Rydym ni bellach wedi cyrraedd man lle rydym ni ar ein gliniau, ac mae'n
anodd iawn gwybod suty bydd popeth yn dirwyn i ben i os nad oes unrhyw beth yn
newid.

Rwy'n credu y byddwn ni'n gorffen fel ystadegyn mewn rhyw ffordd wirioneddol drasig. A
ydym ni ar ein pennau ein hunain neu a oes llawer o deuluoedd eraill yn y sefyllfa hon? A
yw'n bosibly gallem ni estyn allan at deuluoedd gofalwyr poblifanc a gafodd eu
rhyddhau o ofal y gwasanaethau plant a phoblifanc yn 18 oed a gofynrhai o'r
cwestiynau hyn, gan wybod ei bod hi'n annhebygol y byddant yn estyn allan ac angen
cymorth?



